
Հայաստանի Հանրապետության կառավարության և Ռուսաստանի Դաշնության կառավարության միջև Երևան քաղաքում «Գազպրոմ Արմենիա» փակ բաժնետիրական ընկերության «Ուսումնա-սպորտային համալիր» հիմնարկի գործունեության իրականացման պայմանների մասին

	1. 
ՀՀ արտաքին գործերի նախարարություն
	22.09.2022 թ.
N 1111/42400-22

	1. «Վերնագրում՝ «общеобразовательной организации» բառակապակցությունը փոխարինել «Учреждения «Учебно-спортивный комплекс» закрытого акционерного общества «Газпром Армения»» ձևակերպումով (հիմք ընդունելով «Գազպրոմ Արմենիա» ՓԲԸ «Ուսումնա-սպորտային համալիր» հիմնարկի՝ 2019թ. հունիսի 14-ի կանոնադրության 5-րդ կետի 3-րդ ենթակետը);»
	Ընդունվել է

	2. «Նախաբանի 2-րդ պարբերության մեջ` «Соглашения между Правительством Республики Армения и Правительством Российской Федерации о гуманитарном сотрудничестве от 24 октября 2011 года» ձևակերպման փոխարեն կիրառել համաձայնագրի ճշգրիտ անվանումը՝ «Соглашения между Правительством Республики Армения и Правительством Российской Федерации о сотрудничестве в гуманитарной сфере от 24 октября 2011 года»;»
	Ընդունվել է

	3. «1-ին հոդվածում՝ «учреждения» բառը կիրառել մեծատառով՝ «Учреждения», իսկ ««Учебно-спортивный комплекс» արտահայտությունը եզրափակել չակերտներով՝ ««Учебно-спортивный комплекс»;»
	Ընդունվել է

	4. «Հիմնարկի Կանոնադրության 4-րդ գլխի 26-րդ կետի համաձայն՝ «Հիմնարկն իր կողմից իրականացվող ծրագրերին համապատասխան բաժանվում է նախակրթարանի (մանկապարտեզի), դպրոցի և սպորտային համալիրի»: Մինչդեռ, Համաձայնագրի նախագծի 1-ին հոդվածում կիրառվում է հետևյալ ձևակերպումը՝ «учреждение «Учебно-спортивный комплекс закрытого акционерного общества «Газпром Армения» (далее – Школа)»: Ելնելով վերոգրյալից՝ առաջարկում ենք Համաձայնագրի նախագծում «Школа» բառը փոխարինել «Учреждение» բառով;»
	Ընդունվել է

	5. «Համաձայնագրի նախագծի և Հիմնարկի կանոնադրության միջև առկա են հակասություններ: Համաձայնագրի ստորագրման պարագայում Հիմնարկի կանոնադրությունը ենթակա է փոփոխման և համապատասխանեցման Համաձայնագրի դրույթներին:
Հիմնարկի գործունեության պայմանների ամրագրման հարցում, այդ թվում ֆինանսական մասով, կարևորում ենք ՀՀ պետական կառավարման համակարգի իրավասու, ինչպես նաև շահագրգիռ մարմինների դիրքորոշումը:»
	Ընդունվել է

	6. Նախարարության եզրակացություն.
«Կարևորելով Հայաստանի Հանրապետության և Ռուսաստանի Դաշնության միջև կրթության և մշակույթի ոլորտներում փոխգործակցության ընդլայնումը, ինչպես նաև Հայաստանում օտար լեզուների, այդ թվում՝ ռուսաց լեզվի ուսումնասիրման համար բարենպաստ պայմաններ ստեղծելու անհրաժեշտությունը և այդ համատեքստում ընդգծելով «Գազպրոմ Արմենիա» փակ բաժնետիրական ընկերության «Ուսումնա-սպորտային համալիր» հիմնարկի գործունեության հետագա զարգացման նշանակությունը՝ ՀՀ արտաքին գործերի նախարարությունը, ղեկավարվելով «Միջազգային պայմանագրերի մասին» 5-րդ հոդվածի 2-րդ մասով, նպատակահարմար է գտնում «Հայաստանի Հանրապետության կառավարության և Ռուսաստանի Դաշնության կառավարության միջև հանրակրթական կազմակերպության գործունեության պայմանների մասին» համաձայնագրի ստորագրումը: Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:
Միևնույն ժամանակ, Հայաստանում ռուսաց լեզվի ուսումնասիրման համար համապատասխան պայմանների առկայությունը կարող է բարենպաստ մթնոլորտ ստեղծել փոխադարձության սկզբունքի հիման վրա ռուսաստանյան հայաշատ շրջանների հանրակրթական կազմակերպություններում հայերենի ուսումնասիրման համար:»
	Ընդունվել է

	2. ՀՀ արդարադատության նախարարություն
	20.09.2022 թ.
N //41474-2022

	1. Նախարարության եզրակացություն.
«Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա է վավերացման:» 
	Ընդունվել է

	3. ՀՀ ֆինանսների նախարարություն
	3.10.2022 թ.
N 01/5-1/17010-2022

	1. Նախարարության եզրակացություն.
«Հայաստանի Հանրապետության կառավարության և Ռուսաստանի Դաշնության կառավարության միջև հանրակրթական կազմակերպության գործունեության պայմանների մասին» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:»
	Ընդունվել է


	4. ՀՀ էկոնոմիկայի նախարարություն
	13.10.2022 թ.
N 06/16529-2022

	1. «ՀՀ էկոնոմիկայի նախարարությունը, իր իրավասության շրջանակներում, առաջարկություններ և դիտողություններ չունի:»
	Ընդունվել է


	5. Կադաստրի կոմիտե
	15.09.2022 թ.
ՍԹ/10411-2022

	1. «ք.Երևան, Ծարավ Աղբյուրի փողոց, 55/25 հասցեում գտնվող անշարժ գույքի՝ 3.184105 հա ընդհանուր մակերեսով հողամասի և 28,439.78 քմ ընդհանուր մակերեսով շենք-շինությունների նկատմամբ սեփականության իրավունքով 2019 թվականի ապրիլի 29-ին գրանցվել է «ԳԱԶՊՐՈՄ ԱՐՄԵՆԻԱ» ՓԲԸ-ի սեփականության իրավունքը (անշարժ գույքի նկատմամբ իրավունքների պետական գրանցման վկայականը կցվում է):
Միաժամանակ տեղեկացնում ենք նաև, որ վերը նշված շենք-շինություններից 890.81 քմ մակերեսով փակ սահադաշտի նկատմամբ 2020 թվականի դեկտեմբերի   24-ին գրանցվել է «ՌԵԴԻ-ՍԹԵԴԻ» ՍՊԸ-ի վարձակալության իրավունքը, որի պետական գրանցումը մինչև օրս ուժը կորցրած չի ճանաչվել:»

	Ընդունվել է


	5.1  Կադաստրի կոմիտե
	24.02.2023 թ.
ՍԹ/2409-2023

	«Գույքի նկատմամբ իրավունքների պետական գրանցման մասին» ՀՀ օրենքի 9-րդ հոդվածի 1-ին մասի համաձայն՝ որևէ շենքի կամ շինության (այսուհետ` շինություն) նկատմամբ սեփականության իրավունքը կամ հողամասի կառուցապատման իրավունք ունեցող անձի կողմից կառուցված շինության նկատմամբ կառուցապատողի իրավունքը չի կարող գրանցվել, եթե ներկայացված չեն կամ գրանցող մարմնում առկա չեն գրանցումը հայցող իրավատիրոջ` այդ շինությամբ ծանրաբեռնված հողամասի նկատմամբ իրավունքի վերաբերյալ իրավահաստատող փաստաթղթեր (իրավահաստատող փաստաթղթերի ամբողջականության պահանջ):
   Միաժամանակ հարկ է նշել, որ միջազգային պայմանագրերով կարող են նախատեսվել ՀՀ օրենսդրությունից տարբերվող նորմեր, հետևաբար միջազգային պայմանագրերի դրույթների ձևավորմանը մասնակցում են շահագրգիռ մարմինները՝ ելնելով իրենց գերատեսչական շահերից: Կադաստրի կոմիտեն, հանդիսանալով անշարժ գույքի նկատմամբ իրավունքների պետական գրանցում իրականացնող մարմին, առաջնորդվում է բացառապես օրենքով և միջազգային պայմանագրերի դրույթներով, իր գործառույթը, ի թիվս այլ գործառույթների, իրականացնում է «Գույքի նկատմամբ  իրավունքների պետական գրանցման մասին» ՀՀ օրենքի 3-րդ հոդվածի 3-րդ մասում նշված օբյեկտիվության սկզբունքի հիման վրա: Հաշվի առնելով նշված հանգամանքները՝ հայտնում ենք, որ վերոնշյալ համաձայնագրում ՀՀ օրենսդրությունից տարբերվող նորմեր սահմանելու մասով հարցը դուրս է Կադաստրի կոմիտեի իրավասությունից:

	Ընդունվել է


	6. ՀՀ պետական եկամուտների կոմիտե
	22.09.2022 թ.
N 01/5-5/68736-2022

	1. «Նախագծի 9-րդ հոդվածով սահմանվում է, որ «ՀՀ օրենսդրության մեջ այնպիսի փոփոխությունների կատարման դեպքում, որոնք կհանգեցնեն Դպրոցի գործունեության հարկման պայմանների վատթարացմանը, այդպիսի գործունեության հարկումն իրականացվում է սույն համաձայնագրի պայմաններին համապատասխան»։ Այդ կապակցությամբ հարկ է նշել, որ համաձայնագրով դպրոցի գործունեության հարկման պայմաններ նախատեսված չեն։ Հաշվի առնելով ՀՀ հարկային օրենսդրության դինամիկ զարգացումը, ինչպես նաև այն հանգամանքը, որ նախագծի 14-րդ հոդվածին համապատասխան` համաձայնագիրը կնքվում է 20 տարի ժամկետով, առաջարկում ենք հանել նախագծից 9-րդ հոդվածը կամ դրա կարգավորումների մասով կիրառել ժամկետային սահմանափակում։»
	Ընդունվել է
Հոդվածը հանվել է


	2. «վերոհիշյալ հարցում կարևորում ենք ֆինանսական բնագավառում պետական կարգավորում իրականացնող պետական մարմնի՝ ՀՀ ֆինանսների նախարարության դիրքորոշումը:»
	Ընդունվել է


	7. Վարչապետի աշխատակազմի սոցիալական հարցերի վարչություն
	23.08.2022 թ.
N 02/06.5/27539-2023

	1. «Նախագծի 4-րդ հոդվածի համաձայն՝ 
ՀՀ տարածքում տեղադրված «Գազպրոմ Արմենիա» ՓԲԸ-ի ուսումնա-մարզական համալիրի (այսուհետ՝ դպրոց) պետական հավատարմագրումն իրականացվում է Ռուսաստանի Դաշնության և Հայաստանի Հանրապետության օրենսդրություններին համապատասխան, սակայն ՀՀ օրենսդրությամբ հանրակրթական ուսումնական հաստատության հավատարմագրում նախատեսված չէ,»
	Ընդունվել է


	2. «Նախագծի 4-րդ հոդվածի համաձայն՝ 
նույն հոդվածում նախատեսվում է դպրոցում անցկացվելիք պլանային ստուգումների ամենամյա պլանի համաձայնեցում ռուսական կողմի (Կրթության և գիտության ոլորտում հսկողության դաշնային ծառայության) հետ, ինչպես նաև նման ստուգումների անցկացում համատեղ հանձնաժողովի կողմից, ինչը որոշակիորեն սահմանափակում է հայկական կողմի իրավունքները.»
	Ընդունվել է


	3. «Նախագծի 5-րդ հոդվածը հակասում է ՀՀ օրենսդրությանը: Այսպես, դրանով նախատեսվում է դպրոցի կողմից տարրական, հիմնական և միջնակարգ կրթական ծրագրերի իրականացում ռուսերեն լեզվով, մինչդեռ «Հանրակրթության մասին» օրենքի 7-րդ հոդվածի 6.1-րդ մասի 2)-րդ կետով սահմանված է, որ միջազգային պայմանագրերի հիման վրա ստեղծված օտարալեզու դպրոցը կարող է իրականացնել միայն միջնակարգ կրթության երրորդ աստիճանի (ավագ դպրոցի) հանրակրթական ծրագրեր,»
	Ընդունվել է


	4. «Նախագծի 6-րդ հոդվածով դպրոցի հիմնադրին իրավունք է վերապահվում հաստատել դպրոց ՌԴ և ՀՀ քաղաքացի երեխաների ընդունելության կարգը, սակայն ՀՀ քաղաքացի երեխաների մասով որևէ հղում չկա ՀՀ օրենսդրությանը,»
	Ընդունվել է


	5. «Նախագծի 9-րդ հոդվածը հայկական կողմի համար սահմանափակումներ է նախատեսում նաև հարկային քաղաքականության մասով,»
	Ընդունվել է


	8. «Գազպրոմ Արմենիա» ՓԲԸ «Ուսումնա-սպորտային համալիր» հիմնարկ
	22.09.2022 թ.
N 138

	1. Առաջարկություններ և դիտողություններ չկան
	Ընդունվել է


	9. Տարածքային կառավարման և ենթակառուցվածքների նախարարություն
	06.09.2023
№ ԳՍ//27347-2023

	1. «Հայաստանի Հանրապետության կառավարության և Ռուսաստանի Դաշնության կառավարության միջև Երևան քաղաքում «Գազպրոմ Արմենիա» փակ բաժնետիրական ընկերության «Ուսումնա-սպորտային համալիր» հիմնարկի գործունեության իրականացման պայմանների մասին» համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է

